
Ter
Njoftim per shtyp
Per femijet jashte vemendjes dhe larg syve 
Tirane, 25 Maj 2006 – Femijet qe vuajne perjashtimin social dhe diskriminimin kane filluar te behen virtualisht te padukshem ne Shqiperi, deklarohet nga UNICEF ne raportin e publikuar sot, i cili shpjegon arsyet e perjashtimit ne Shqiperi.

“Te përjashtuar dhe të harruar” është tema e raportit “Gjëndja e Fëmijëve në Botë 2006”, sepse miliona fëmijë janë harruar dhe të drejtat e tyre – për mbijetesë, edukim, mbrojtje dhe pjesmarrje bashkë me të tjerët – nuk realizohen.

Shumë nga këta fëmijë janë të padukshem përpara syve tanë dhe keto janë fëmijë që u mungon kujdesi prindëror, fëmijë me aftësi të kufizuara, fëmijë të trafikuar dhe fëmijë që punojnë në rrugë, fëmijë të pa regjistruar dhe ato të përfshirë në problemet e gjakmarrjes.  Edhe fëmijët që nuk janë patjetër të varfër përballen me përjashtimin social – si pasojë e pabarazise gjinore, përkatësisë etnike apo paaftësive, ose vuajnë dhunë fizike/mendore ose lihen pas dore.
Raporti “Gjendja e fëmijëve në Shqipëri 2006: Të harruar dhe të Përjashtuar” tregon se përjashtimi social në Shqipëri është rezultat i varfërisë, qeverisjes së dobët, decentralizimit të ngadalshëm, politikave të pamjaftueshme dhe i implementimit te dobët i ligjit. 
“Qëllimi i këtij raporti nuk është thjesht per te pasqyruar arsyet e përjashtimit, harrimit dhe abuzimit, por të tërhiqet vëmendja tek fakti që një pjesë e konsiderueshme e fëmijëve në Shqipëri po rriten pa mbrojtjen bazë dhe dinjitetin që ato meritojnë” shprehet Carrie Auer, përfaqësuesja e UNICEF-it në Shqipëri.
Te dhenat e siguruara nga Vezhgimi i Treguesve te Nivelit te Jeteses (2002) tregojne se një e treta e fëmijëve jetojnë në varfëri (me më pak se 2 $ në ditë) dhe afërsisht gjysma e të varfërve janë nën moshën 21 vjec.
Krahasimi fshat/qytet nxjerr në pah që varfëria është më e thellë tek fëmijët Romë dhe Jevgjit, tek fëmijët që jetojnë në zonat rurale, fëmijë me prindër të papunë dhe tek fëmijët e familjeve me kryefamiljare gra ose familje me më shume se tre fëmijë.
Vdekjet tek të porsalindurit zënë përqindjen më të madhe mes foshnjeve dhe fëmijëve. Përqindja e femijeve te kequshyer në zonat rurale është 35 % perqindje që është dy herë më e lartë se në zonat urbane (17%). 
Edukimi është celesi për të ardhmen e fëmijës – thuhet në raport – por vetëm 2 nga 10 fëmijët qe jetojne ne varferi regjistrohen në shkollë të mesme, krahasuar me raportin 5 me 10 për fëmijët jo të varfër.
Raporti bën një apel per më shumë vemendje për fëmijët që nuk janë të regjistruar dhe që nuk shfaqen askund në statistikat zyrtare duke mos u konsideruar pjesë të kësaj shoqërie.
Një seri hapash të thjeshtë dhe të testuar mund të ndërmerren menjëherë të cilat mund të bëjnë të mundur realizmin e Objektivave te Zhvillimit të Mijëvjecarit dhe realizimin e të drejtave të fëmijëve të parashtruara keto në Konventën e të Drejtave të Fëmijëve, për të cilën Qeveria Shqiptare është angazhuar të plotësojë për cdo fëmijë.
Ky raport nënvizon veprime konkrete që duhen ndërmarrë nga shoqëria civile, sektori privat, donatorët dhe media për të plotësuar nevojat e fëmijëve si:

1. Forcimi i reformës ligjore dhe përpjekjet për zbatimin e saj

2. Të bëhet i mundur koordinimi ndërmjet qeverisë lokale dhe qëndrore në zbatimin e politikave për realizimin e të drejtave të fëmijëve.

3. Promovimi pjesmarrjes së pushtetit lokal në ideimin dhe zbatimin e politikave për të drejtat e fëmijëve.

4. Organizimi i mbledhjes dhe shperndarjes të të dhënave nëpërmjet një sistemi të bazuar në indikator që matin në mënyrë të kujdesshme situatën e fëmijëve në Shqipëri, sidomos të fëmijëve më të rrezikuar.
Këto dhe përpjekje të tjera nga njerëz dhe organizma të të gjithë niveleve të shoqërisë, ndihmojnë në ndërtimin e një ambjenti mbrojtës për fëmijët – që i mbron ata nga abuzimet në të njëjtën mënyrë sic mbrohen nga sëmundjet nëpërmjet imunizimit dhe ushqyerjes së mirë. 

Raporti është hartuar nga Qëndra për Studime Ekonomike dhe Sociale. Ky studim u mundësua nga zyra e UNICEF në Tiranë.
****

Për informacione të mëtejshme ju lutem kontaktoni me 
Arlinda Ymeraj - Pergjegjese për Politikat Sociale ose
 Anila Miria - Pergjegjese per Zyrën e Informacionit 
në zyren e UNICEF-it Tel.  273 335/6/7/8/9 ext. 18

069 20 29 021

